
Finnið nú bestu skipanina!

Tá uppskotið um at selja nakað av fiskirætt­
indum á uppboðssølu í síðstu viku skuldi 
til aðru viðgerð í løgtinginum skrivaðu vit, 
at hetta var mandómsprøvin hjá Akseli V. 
Johannesen, løgmanni.

Tað skrivaðu vit, tí hetta málið – hvat vit 
so halda um tað ella ikki – er so avgerandi 
fyri legitimitetin hjá samgonguni. Megnaði 
hon ikki at bera tað ígjøgnum løgtingið, so 
fór samgongan ikki at bera boð í bý – og 
megnaði Aksel V. Johannesen ikki at fáa skil 
í egnum rekkjum, so var Javnaðarflokkurin 
ikki stjórnarberandi.

Hóast hóttanir frá borgarstjórating­
manninum á Tvøroyri um at atkvøða ímóti 
samgonguni – so atkvøddi hann kortini fyri 
til báðar tingviðgerðirnar. 

Soleiðis megnaði samgongan og Javnað­
arflokkurin at sigla millum skerini í hesum 
máli og finna upp havn.

Rættiliga nógv er gjørt burtur hesum 
málinum um uppboðssøluna. Partar av 
vinnuni og Fólkaflokkurin hava latið sera 
illa at. 

Á hesum stað fara vit ikki siga, at upp­
boðssøla er frelsandi eingilin í royndunum 
at býta virðini í samfelagnum javnaðari. 
Men hon er líkasum vorðin ein eksponentur 
fyri tí.

Men við hesum málinum, so er nakað 
farið á glið. Í øllum førum er nú breið semja 
um, at vinnan so ella so eigur at rinda fyri 
tey veiðirættindi, hon fær. Tað er bara 
Fólkaflokkurin, sum framvegis heldur, at 
nakrir aktørar í vinnuni skulu fáa veiðirætt­
indi til ognar fyri einki.

Vinnan sjálv skilir tað væl – og nógv fólk, 
sum eru ímóti uppboðssøluprinsippinum 
eru kortini fyri, at gjaldast skal fyri loyvini. 
Bara ikki við uppboðssølu, tí hon skapar so 
ótryggar karmar fyri vinnuna. 

Nú verður so gjørd ein roynd. Um hon 
fer at læra okkum nakað, áðrenn nenvdin, 
sum sett er at orða fiskivinnunýskipanina 
verður liðug við sítt arbeiði, er óvist.

Men mørk eru flutt. Fiskurin í sjónum 
er framvegis ogn Føroya fólks, sum undir 
skipaðum viðurskiftum kann veiðast – við 
at gjalda fyri hann so ella so.

Vit vóna, at menn ikki stara seg blindar 
í egna sannføring, men finna ta bestu skip­
anina – bæði fyri vinnuna og fyri 
landið og Føroya fólk sum 
heild. Tá standa vit øll 
royndina!

Í kvøld kl 20 skipar Røddin fyri kjaki 
millum politisku ungmannafeløgini í 
Perluni í Havn

Talan er um tvey uppskot, ið eru løgd fram fyri 
tinginum fyri stuttum.

Við at ungmannafeløgini fara at kjakast um 
hesi evni, kunnu politikkararnir hoyra hvørja 
meining ungdómurin hevur, áðrenn málini verða 
liðugt viðgjørd.

Afturat kjakinum koma bæði Lea Kampmann 
og Danny and the Veetos at spæla. Tiltakið 

er ókeypis og verður 
eisini at hoyra bein­
leiðis í útvarpinum. 
Framyvir fer Røddin 
at hava tiltøk í Perluni 
annaðhvørt fríggja­
kvøld.

Aksel og samgongan stóðu royndina

Ungir politikarar 
sleppa framat

Perlan

samkynd

Les eisini blaðið
á telefonini

Skitnir tónar 
í Løgtinginum
Politikkur síða 30-31

Høgni: Gevið 
hundunum frið!
síða 40

Tað er langt síðani 
eitt orðaskifti á tingi 
hevur verið so hvast 
og persónligt, sum tá ið 

alment valdu tingfólkini høvdu 
seinasta orðadráttin um uppskotið 
hjá lands stýrismanninum við 
fiski vinnu málum, Høgna Hoy dal, 
Tjóðveldim, um eina royndar upp­
boðssølu.

Áðrenn uppskotið fekk 3. 
viðgerð, løgdu fýra tingfólk eitt 
broytingaruppskot fram, sum 
segði, at botnfiskurin í Barents­
hav inum, sum veðrur seldur á upp­
boðs sølu skal landast í Føroyum 
og bjóðast føroyskum virkjum til 
keyps.

Uppskotið østi andstøðu­
ting fólk, tí hetta uppskot kom 
fram uttan at tað hevur ver ið til 
hoyringar og uttan at vinnu nevnd­
in hevur havt tað til viðgerðar.

– At tosa um gjøgnumskygni og 
klokuklárar mannagongdir gevur 
púrt onga meining. Tað er reint 
orðaskvaldur, sigur formaðurin 
í Sambandsflokkinum, Bárður á 
Steig Nielsen um mátan hjá sam­
gonguni at arbeiða uppá.

Hann vísir á, at undan jólum 
segði samgongan, at mong uppskot 
vóru løgd fram uttan at tey høvdu 
verið til hoyringar var tí, at tíðin 
var so stutt.

Tá var talan um fíggjarlógina 
fyri 2016 og lógir, sum eru knýttar 
at fíggjarlógini.

– Løgmaður lovaði tá, at í fram­
tíðini skuldi alt koma til hoyringar 
og allar mannagongdir haldast. 
Eisini tað tykist vera orðaskvaldur, 
sigr Bárður á Steig Nielsen.

Fólkaflokkurin í øðini
Undir orðaskiftinum var tað 
kort ini mest umboðini hjá Fólka­
flokkinum, sum vóru ónøgd við 
gongdina og broytingaruppskotið 
frá fýra tingfólkum: Bjørt Sam­uel­
sen og Ingfolf S. Olsen úr Tjóðveldi 
og Bjarna Hammer og Kristin 

Michelsen úr Javnaðarflokkinum.
Broytingaruppskotið fekk nógv 

størri áhuga undir orðaskiftinum 
enn sjálvt uppskotið frá lands­
stýrismanninum við fiski vinnu­
málum um uppboðssøluna.

– Hvussu ber tað til, at tað bert 
er fiskurin úr Barentshavinum, 
sum skal á uppboðssølu? Hvussu 
ber tað til, at kvotan á Flemish 
Cap ikki skal seljast? Er tað tí, at 
tað millum annað eru brøðurnir 
hjá løgmanni, sum fiska hesa 
kvot una, segði Jacob Vestergaard, 
Fólka flokkurin.

– Løgmaður átti at hildið seg 
langt burtur frá hesum uppskoti, 
tí hann er djúpt innhabilur, legði 
hann afturat.

Eisini Jørgen Niclassen, Fólka­
flokkurin var nærgangandi undir 
orða skiftinum.

– Er tað soleiðis, at hetta broyt­
ingaruppskotið er gjørt fyri at 
keypa atkvøðuna hjá Kristin 
Michelsen, so má eg siga, at hon 
hevur verið ótrúliga bílig, segði 
Jørg en Niclassen.

Kristin Michelsen, Javn aðar ­
flokkurin, atkvøddi fyri upp ­

skotinum, tá ið tað fekk 2. viðgerð, 
men hann segði tá, at tað ikki 
var vist, at hann fór at at kvøða 
tað sama, tá ið endalig atkvøðu­
greiðslan fór at vera.

Tað gjørdi hann kortini.

Stórar broytingar
Fólkaflokstingfólkini høvdu orðið 
ofta undir 3.viðgerð, sum annars 
vanliga ikki hevur nakað langt 
orðaskifti.

Men tað er heldur ikki vanligt, 
at broytingarnar millum 2. og 3. 
viðgerð eru so ógvusligar, sum tær 

vóru hesuferð.
Andstøðan var øll samd um, at 

broytingaruppskotið frá teimum 
fýra samgongutingfólkunum í 
veru leikanum er ein stór og prin­
sipiell broyting í øllum mátanum 
at skipa føroyska fiskivinnu.

Fleiri tingfólk í andstøðuni 
undr aðust á, at tað er neyðugt at 
gera hesar broytingarnar nú.

– Eg havi skilt, at bólkurin 
sum arbeiðir við at gera eina 
nýgg ja fiskivinnuskipan skal 
lata sítt tilmæli 1.august. Tí dugi 
eg ikki at síggja hvørjar royndir 

Uppboðssølan

Sjálvdan hevur orðaskiftið verið so ógvusligt og persónligt, 
sum tá ið Løgtingið samtykti royndaruppboðssøluna

Høgni Hoydal, Tjóðveldi, fekk sína royndaruppboðssølu í gjøgnum. Ein 
politiskur sigur

Aksel V. Johannesen var skuldsettur fyri at vera »djúpt inhabilur«

Kristin Michelsen atkvøddi fyri uppskotinum Jacob vestergaard, Fólkaflokkurin,  var  serstakliga hvassorðaður undir 
orðaskiftinum

ORÐASKIFTI VIÐ SKITNUM TÓNA
TÁ IÐ UPPBOÐSSØLAN VAR SAMTYKT

Trivnaðarnevnd løgtingsins í spurningi til bisp

»Hvat veit orð Guds at siga okkum um, at tvey av 
sama kyni liva saman á sama hátt sum tvey av 

hvør sínum kyni?« 

Oddagrein
Eirikur Lindenskov

blaðstjóri

Fá 10  
fold  
aftur

Í hesum veltingartíðum eru vit nógv, sum gleðast um 
møguleikan at seta niður og framleiða okkara egna mat 
– heldur enn bara at keypa og innflyta alt. Og her veksur 
nógv meira í Føroyum enn vit geva okkum far um. Tað 
er bara at bretta upp um armar. Og eins og tá vit keypa 
føroyskt fáa vit fleiri fold uppaftur enn vit seta niður.

APRÍLAPRÍL

Visti tú?
At 49.235 fólk 
búðu í Føroyum 
1. februar í ár?

